
Fidoyilik – 
Vatanga xizmat demak!

https:/www.facebook.com/zarnews.uz @zarnews_uz https:/twitter.com/zarnews_uzZ www.zarnews.uz1913-yil aprel oyidan chiqa boshlagan

2024-yil 23-may, payshanba, 
61 (23.938)-son

Yerni pinhona 
sotish obro‘ni 
oshkora to‘kish 
bilan barobar

KUN
H IKMATI

22-may kuni xalq deputatlari 
viloyat Kengashining navbat-
dan tashqari to‘qson to‘qqizin-
chi sessiyasi o‘tkazildi. 
Sessiyani Kengash kotibiyati 
mudiri S.Usmonov boshqardi. 

Dastlab viloyat hududiy saylov komis-
siyasi tarkibiga nomzodlarni tavsiya etish 
to‘g‘risidagi masala ko‘rildi.

Saylov kodeksiga ko‘ra, hududiy saylov 
komissiyalari a’zoligiga nomzodlar xalq 
deputatlari viloyatlar va Toshkent shahar 
Kengashlarining majlislarida muhokama 
qilinadi hamda Markaziy saylov komissi-
yasiga tasdiqlash uchun tavsiya etiladi. 

Markaziy saylov komissiyasi saylovga 
kamida sakson kun qolganida hududiy 
saylov komissiyalarini komissiya raisi, rais 
o‘rinbosari, kotibidan va komissiyaning o‘n 
ikki-o‘n sakkiz nafar boshqa a’zolaridan 
iborat tarkibda tuzadi.

Samarqand viloyati hududiy saylov 
komissiyasiga 21 nafar nomzod, jumladan, 
komissiya raisligiga Xo‘jaqul Muhammadi-
yev tavsiya etildi.

Joriy yilda parlament va mahalliy ken-
gashlar deputatlarining vakolati tugaydi 
hamda keyingi besh yil uchun deputatlar 
saylovi o‘tkaziladi.

Shundan so‘ng viloyatda aholi bandli
gini ta’minlash, kam ta’minlangan oilalarni 
kambag‘allik darajasidan chiqarish, xorijda 
yurgan fuqarolarni qo‘llab-quvvatlash, 
“Sayxunobod tajribasi”ni joriy etish, “ma-
halla yettiligi” faoliyatini samarali tashkil 
etish, aholi kayfiyatiga salbiy ta’sir qiluvchi 
omillarni bartaraf etish bo‘yicha viloyat 
sektor rahbarlarining 2024-yil I choragida 
amalga oshirgan ishlari to‘g‘risidagi hiso-
botlari tinglandi.

Viloyat hokimi xizmat safarida bo‘lgani 
sababli birinchi sektorda amalga oshiril-
gan ishlar yuzasidan viloyat hokimining 
o‘rinbosari R.Qobilov hisobot berdi.

Qayd etilishicha, birinchi sektorga 
qarashli Samarqand shahar, Narpay, 
Paxtachi va Kattaqo‘rg‘on tumanlarida 
“Sayxunobod va Uychi tumanlari tajriba-
si” misolida aholi daromadlarini oshirish, 
shuningdek, banklarning mijozlari bilan 
o‘tkazilgan uchrashuvlarda ko‘tarilgan 
muammolarni hal etish orqali yangi ish 
o‘rinlarini yaratish bo‘yicha tizimli ishlar 
amalga oshirilmoqda.

Jumladan, hisobot davrida sektor 
bo‘yicha 21,8 ming nafar aholini biznesga 
jalb qilish rejalashtirilib, amalda 33,1 ming 
nafar aholi biznesga o‘rgatilgan. 

Viloyat prokurori M.Eshnazarovning 
hisobot berishicha, ikkinchi sektordagi Kat-
taqo‘rg‘on shahrida 249 ta, Ishtixonda 434 
ta, Payariqda 430 ta, Qo‘shrabotda 231 ta 
xonadon o‘rganilib, ularga asbob-uskuna 
xarid qilish, issiqxona tashkil etish, parran-
dachilik bilan shug‘ullanish, tomorqada deh-
qonchilik qilish uchun  urug‘lik sotib olishga 
590 million so‘mdan ortiq subsidiya mab-
lag‘lari ajratilib, aholi bandligi ta’minlangan.

Viloyat IIB boshlig‘i R.Mamatov uchin-
chi sektordagi Nurobod tumanida 8 ta, 
Past Darg‘omda  10 ta, Urgutda 4 ta, 
Samarqand tumanida 7 ta xonadon tanlab 
olinib, ulardagi 823 sotix tomorqa yer 
maydonida “Sayxunobod tajribasi” joriy 
etilayotganini ta’kidladi. Bu xonadonlarga 
agronomlar biriktirilib, ekinlar parvarishida 
aholiga yordam bermoqda. 

Birinchi chorak davomida sektor hudu-
dida o‘tkazilgan sayyor qabullarda 2013 
nafar fuqaro tomonidan 2117 ta masala 
bo‘yicha murojaat qilingan. Bu muro-
jaatlarning 1087 tasi ijobiy hal etilgan, 488 
tasi bo‘yicha huquqiy tushuntirish berilgan 
va 540 tasi vakolatli idoralarga yuborilgan.

– To‘rtinchi sektorga qarashli Oqdaryo, 
Toyloq, Jomboy va Bulung‘ur tumanlarida 
birinchi chorakda aholini biznesga jalb qi
lish, norasmiy faoliyat yuritayotgan tadbir-
korlarni rasmiy sektorga o‘tkazish yo‘na
lishida 33 ta yakka tartibdagi tadbirkorlik 
subyekti tashkil etildi, – dedi to‘rtinchi 
sektor rahbari, viloyat soliq boshqarma-
si boshlig‘i E.Tolliyev. – 367 nafar ishsiz 
o‘zini o‘zi band qilgan sifatida ro‘yxatdan 
o‘tdi. Xo‘jalik yurituvchi subyektlarda no-
rasmiy ishlayotgan fuqarolarni legallash
tirish hisobiga 377 kishi doimiy ish bilan 
ta’minlandi. Mahallada mikro va kichik 
loyihalarni amalga oshirish hisobiga 17 ta 
muammo hal etildi. Dasturlar doirasida 
aholiga imtiyozli kreditlar ajratish hisobiga 
768 ta loyiha amalga oshirildi.

Sessiya kun tartibiga muvofiq, dav-
latimiz rahbarining 2021-yil 10-dekabr
dagi “O‘zbekiston Respublikasining 
ijtimoiy va ishlab chiqarish infratuzilmasini 
rivojlantirish dasturi hamda boshqa davlat 
dasturlari ijrosi ustidan nazoratni kuchay-
tirishga doir qo‘shimcha chora-tadbir-
lar to‘g‘risida”gi qarori ijrosi yuzasidan 

Samarqand viloyati prokurori o‘rinbosari 
D.Saidqulov hisobot berdi.

Hisobotda keltirilishicha, viloyatimiz-
da joriy yildagi davlat dasturlari doirasida 
amalga oshiriladigan qurilish-ta’mirlash 
ishlari uchun budjetdan 1,6 trillion so‘m 
ajratilmoqda. Buning evaziga 233 ta obyekt
da ishlari bajarilishi rejalashtirilib, bugungi 
kunda 232 ta obyekt bo‘yicha loyiha-smeta 
hujjatlari ishlab chiqilib, 50 tasida quril-
ish-ta’mirlash ishlari boshlangan.

– Afsuski, dastur ijrosini ta’minlash-
da mas’ullarning yetarlicha jonbozlik 
ko‘rsatmaganligi hamda o‘zibo‘larchilik 
kayfiyatida ish yuritayotganligi kuzatilmoq
da, – dedi D.Saidqulov. – Xususan, 138 
ta obyektning pudratchisi tanlanmagan 
va ishlar boshlanmagan.  “Tashabbusli 
budjet” loyihasining 2023-yilning ikkin-
chi mavsumi bo‘yicha 91 ta obyektning 
qurilish-ta’mirlash ishlari yakunlangan 
bo‘lsa-da, 22 tasi foydalanishga qabul 
qilinmagan. Qurilish sohasida sodir etilishi 
mumkin bo‘lgan jinoiy xatti-harakatlar va 
huquqbuzarliklarning oldini olish borasi-
dagi ishlar davomida har bir loyihaning 
asosliligi o‘rganilib, 199 holatda loyiha 
hujjatlariga ortiqcha yoki zaruratsiz kiri
tilgan 143 milliard so‘m mablag‘ maqbul-
lashtirildi.

“Obod qishloq” dasturi doirasida Past 
Darg‘om tumanidagi 21-maktabda “Qobil 
Quruvchi Servis” MChJ tomonidan olib bo-
rilgan qurilish-montaj ishlari davomida 587,2 
million so‘m mablag‘ talon-toroj qilinganligi 
holati yuzasidan jinoyat ishi qo‘zg‘atilib, 
sudning hukmi bilan aybdor shaxslarga nis-
batan  jazo muqarrarligi ta’minlanib, yetka-
zilgan zarar to‘liq undirildi.

Deputatlar mazkur masala muhoka-
masi chog‘ida qurilishdagi qonunbu-
zarliklar yuzasidan keskin choralar ko‘rish, 
qonunchilikka zarur o‘zgartirishlar kiritish 
bo‘yicha bir qator takliflarini bildirdilar.

Sessiyada Samarqand viloyatining 
Jizzax, Navoiy va Qashqadaryo viloyatlari 
bilan ma’muriy-hududiy chegara chiziqla-
rini tasdiqlash to‘g‘risidagi, O‘zbekiston 
Respublikasi va Islom taraqqiyot banki 
o‘rtasida “Qishloq joylarni kompleks rivoj
lantirish” (2-bosqich) loyihasi doirasida 
ajratiladigan mablag‘lardan samarali va 
o‘z vaqtida foydalanish bo‘yicha “Yo‘l xari
tasi”ni tasdiqlash to‘g‘risidagi va boshqa 
masalalar ko‘rib chiqilib, tegishli qarorlar 
qabul qilindi.

Viloyat musiqali drama teatri-
da shu nomda adabiy-ma’rifiy 
kecha bo‘lib o‘tdi.

Mudofaa va Madaniyat vazirliklari, 
O‘zbekiston Yozuvchilar uyushmasi va 
boshqa tashkilotlar hamkorligida tashkil 
etilgan kechada harbiylar, ularning oila 
a’zolari, talaba-yoshlar ishtirok etdi.

Tadbirda O‘zbekiston xalq shoirlari Erkin 
Vohidov, Omon Matjon, Halima Xudoyber-
diyeva, Muhammad Yusuf, Mahmud Toir, 
taniqli shoirlar Azim Suyun, Usmon Azim, 

G‘ayrat Majid, Oydin Hojiyeva, Xosiyat 
Bobomurodova, Qutlibeka Rahimboyeva, 
Gavhar Ibodullayevalarning Vatan, xalq, 
ona mavzularidagi she’rlari yosh ijodkorlar 
tomonidan o‘qildi.

Elimiz suygan san’atkorlar ijro etgan 
kuy-qo‘shiqlar tadbir ishtirokchilarini xush-
nud etdi. Ayniqsa, harbiylarning chiqishi 
tadbirga fayz bag‘ishladi.

Konsert so‘ngida Farg‘ona viloyati 
musiqali drama teatri aktyorlari tomonidan 
Said Ahmadning “Ufq” romani asosida 
sahnalashtirilgan spektakl namoyish etildi.

Tumandagi “Xalqobod” kichik sanoat zonasida “Anisabonu Fayz baraka” mas'uliyati 
cheklangan jamiyati ish boshladi. Har xil turdagi ichimlik suvlari ishlab chiqaruvchi korxo-
na mahsulotlari asosan ichki bozorga yo‘naltiriladi. 

Loyiha qiymati 1 million 350 ming dollar bo‘lgan  ushbu korxonada 55 kishi ish bilan 
ta'minlandi.  

Korxonaning ochilish tadbirida viloyat prokuraturasi mas'ullari, tuman sektor rahbar-
lari, tadbirkorlar hamda keng jamoatchilik vakillari ishtirok etdi.

O‘quv yili yakunlanishi arafasida shu 
savol kun tartibiga chiqishi tabiiy. 
Ko‘pchilik ota-onalar, ayniqsa, shaharda 
yashovchilar yozgi ta’til vaqtida farzand
lari so‘lim tabiat qo‘ynida dam olishi-
ni istaydi. Bunday maskanlarda hordiq 
chiqarish bolalarning ham jonu dili.

Albatta, oilaviy tarzda tog‘li hududlarga 
yoki cho‘milish havzalariga borish, dam olish 
maskanlarida bir-ikki kun, boringki bir hafta 
dam olish, tarixiy shaharlarga sayohatga 
borish yaxshi, bunga ham odatlanyapmiz. 
Lekin bolalarning shahardan tashqarida, tog‘ 
yon bag‘irlari yoki xushhavo maskanlardagi 
sog‘lomlashtirish oromgohlarida bo‘lishining 
zavqi boshqacha baribir.

Viloyatimizda bu yilgi mavsumda shahardan 
tashqari 15 ta doimiy oromgohda 9610 nafar, 
61 ta umumta’lim maktabida tashkil etiladigan 
yozgi sog‘lomlashtirish maydonchalarida to‘rt davra 
mobaynida 11020 nafar o‘quvchining dam olishi 
rejalashtirilgan. Shuningdek, Buxoro viloyatidan 300 
nafardan ortiq bolajonlar kasaba uyushmalari mablag‘lari 
hisobidan Samarqandda dam oldiriladi.

– Bolalarning yozgi dam olish mavsumi 10-iyun-
dan boshlanishi ko‘zda tutilgan, – deydi O‘zbekiston 
kasaba uyushmalari federatsiyasi bolalarning dam 
olishi va sog‘lomlashtirilishini tashkil etish departamen-
ti Samarqand viloyati boshqarmasi boshlig‘i Feruza 
Qilicheva. – Demak, hali 20 kun vaqt bor. Lekin biz 
doimiy oromgohlarni 1-iyunga qadar mavsumga shay 
holatga keltirishni maqsad qilganmiz. Hozir ham ayrim 
oromgohlarimizda qurilish-ta’mirlash, obodonlashtirish 
ishlari yakuniga yetgan bo‘lsa, boshqalarida jadal su-
ratlarda davom etmoqda. Odatda, avvallari oromgohlar 
turli tashkilotlar tasarrufida bo‘lganda bu paytda endi 
tayyorgarlik yumushlariga kirishilar, hokimliklar tomoni-
dan bir necha marta yig‘ilishlar o‘tkazilardi. Endilikda 
bolalar dam olish oromgohlari kasaba uyushmalari 
tizimiga o‘tgach, hamma ishni o‘z vaqtida bajarish-
ga harakat qilyapmiz. To‘g‘ri-da, o‘zimizning ishimiz, 
shundan manfaat ko‘ramiz, shunday bo‘lgach, bur-

chimizni ham o‘z vaqtida bajarishimiz kerak.
Shuning uchun oromgohlar tasarrufimizga o‘tgach, 

kadrlar shaxsiy tarkibini tanlash va o‘z o‘rniga qo‘yish-
ga ham jiddiy e’tibor qaratdik. Talabchan, sohada 
yetarlicha tajribaga ega va bolalar bilan ishlay oladigan 
shaxslar rahbarlikka tavsiya etildi. 

Oromgohlarni mavsumga puxta tayyorlash, bo-
lalarning maroqli dam olishlarini tashkil etishda asosiy 
yo‘nalishlardan biri ularni yuqori sifatli hamda kaloriyali 
oziq-ovqat mahsulotlari bilan uzluksiz ta’minlash hisobla-
nadi. Bu borada autsorsing tizimi yo‘lga qo‘yilgan bo‘lib, 
oromgohlarni oziq-ovqat mahsulotlari bilan ta’minlash 
bo‘yicha tegishli korxonalar bilan shartnomalar tuz-
ilmoqda. Asosiy talab oromgohlarni o‘z vaqtida, sifatli 
oziq-ovqat mahsulotlari bilan ta’minlash va oshxonalarda 

belgilangan sanitariya-gigiyena talablariga qat’iyan rioya 
etilishidir. Ushbu yo‘nalishda ham qat’iy nazorat yo‘lga 
qo‘yilgan va tegishli komissiyamiz ishlaydi.

Davlatimiz rahbarining 2022-yil 18-noyabrda qabul 
qilingan “Bolalarning dam olishlarini tizimli tashkil etish 
va sog‘lomlashtirish ishlarini yanada takomillashtirishga 
doir qo‘shimcha chora-tadbirlar to‘g‘risida”gi qarori 
bilan maktab ta’tillari davrida sog‘lomlashtirish orom
gohlarida bolalarning bo‘sh vaqtini mazmunli tashkil 
etish bo‘yicha yangi tizim joriy etilgan. Shuningdek, 
bolalarni sog‘lomlashtirish, ularning ilmiy va ijodiy 
salohiyatini rivojlantirish, ularda vatanparvarlik, yurtga 
sadoqat ruhini shakllantirish ishlari sifatini yanada oshi
rish uchun departament tomonidan oromgoh direktor-
lari, katta tarbiyachi, tarbiyachi va yetakchilar uchun 12 

kunlik namunaviy dasturni tushuntirish bo‘yicha o‘quv 
seminarlar tashkil etilmoqda.

Bundan tashqari, yoz mavsumida bolalarni dam 
oldirish va sog‘lomlashtirish maqsadida oromgohlarda 

faoliyat yuritadigan 60 nafar tarbiyachi, 60 nafar yetak-
chi va qo‘shimcha 112 nafar zaxira pedagog ro‘yxati 

shakllantirilib, ular uchun viloyat “Barkamol avlod” 
bolalar maktabida o‘quv seminarlari o‘tkazildi.

Ayni damda mavsumga tayyorgarlik 
doirasida oromgohlarning faqat yozda emas, 
balki yilning boshqa fasllarida ham faoliyat 
ko‘rsatishini ta’minlashga e’tibor qaratilmoq-
da. Chunki ko‘rkam tabiat manzaralariga boy 
oromgohlarimizdan mavsumdan tashqari 
vaqtda ham foydalanish qo‘shimcha daro-
mad topish va bu orqali dam olish maskan-
lari moddiy-texnika bazasini mustahkamlash, 

qo‘shimcha qulaylik va imkoniyatlar yaratishga 
xizmat qiladi. Buning natijasida yaqin yillarda 

bolalarning oromgohlarga qamrovini hozirgi 4-5 
foizdan 15-20 foizga yetkazamiz.
Samarqand tumanidagi “Safedi” bolalar sog‘lom-

lashtirish oromgohi 320 o‘ringa mo‘ljallangan. Yaqin 
yillargacha “O‘zbekiston temir yo‘llari” kompaniyasiga 
tegishli bo‘lgan oromgoh kasaba uyushmalari tasarru-
figa o‘tgach,  bino va inshootlar ta’mirlanib, bolajonlar 
uchun qulay sharoit yaratildi.

– Oromgoh 4,2 gektar hududni egallaydi, – deydi 
muassasa rahbari Odil Uzoqov. – O‘tgan yil departa-
ment tomonidan barcha zarur jihozlar va idish-tovoq, 
choyshab va boshqa vositalar berildi, yotoqxonalar, 
cho‘milish havzasi ta’mirlandi. Hozirda hududda 
obodonlashtirish ishlarini amalga oshiraypmiz. Yaqin 
kunlarda oromgoh mavsumga tayyor holatga keladi.

Tumandagi “Kamalak jilosi”, “Alpomish” oromgoh
larida ham mavsumga tayyorgarlik yumushlari qizg‘in 
davom etayotganiga guvoh bo‘ldik.

Ushbu hafta yakunida maktablarda so‘nggi 
qo‘ng‘iroq jaranglaydi. O‘quvchilar yozgi ta’tilga chiqa-
di va ularni oromgohlar o‘z bag‘riga chorlaydi.

G‘.HASANOV,
A.ISROILOV (surat).

Qurilishdagi qing‘irliklarga nisbatan 
murosasiz bo‘lish zarur

OROMGOHLAR 
 MAVSUMGA 
 TAYYORMI?

«Vatan manzumasi»

Payariqda 
yangi korxona ochildi



2 Bu yil viloyatda 4 ta yangi maktab 
qurilishi kerak

2024-yil 23-may, 
payshanba

Davlatimiz rahbarining 2023-yil 
25-dekabrdagi hamda viloyat hokimin-
ing 2023-yil 13-martdagi qarorlari bilan 
hududiy dastur tasdiqlangan. Dasturning 
1-bandida yangi maktablarni qurish va 
mavjudlarini rekonstruksiya qilish ham-
da zarur shart-sharoitni yaratish bilan 
bog‘liq vazifalar belgilangan.

Unga ko‘ra, joriy yilda 90 ta maktabni rekonstruksiya 
qilish va 4 ta maktabni yangidan barpo etish orqali 24,7 
ming nafar o‘quvchi o‘rnini yaratish belgilangan.

“Yuksalish” harakati viloyat bo‘linmasi tomonidan 
Taraqqiyot strategiyasini qo‘llab-quvvatlash bo‘yicha 
viloyat jamoatchilik guruhi, O‘zbekiston Nodavlat noti-
jorat tashkilotlar milliy assotsiatsiyasi viloyat hududiy 
bo‘linmasi hamda keng jamoatchilik vakillari ishtirokida 
mazkur vazifa ijrosi o‘rganildi.

Monitoring davomida 1 ta yangi quriladigan, 59 ta 
rekonstruksiya qilinadigan obyektlarga shaharsozlik 
ekspertiza xulosasi olingani ma'lum bo‘ldi. Kompleks 
ekspertiza markazi xulosasiga ko‘ra, ob'ektlar soni 
yana kamayganligini ko‘rish mumkin. Xususan, yangi 
quriladigan maktablar 1 ta, rekonstruksiya qilish uchun 
kiritilgan obyektlardan 21 tasi kompleks ekspertiza 
markazi xulosasiga kiritilgan.

Hududiy dasturda belgilangan ushbu vazifa yuzasidan 
viloyat iqtisodiyot va moliya bosh boshqarmasi, viloyat 
qurilish va uy-joy kommunal xo‘jaligi bosh boshqarmasi 
hamda viloyat maktabgacha va maktab ta'limi boshqar-
masi tomonidan tizimli ishlar yo‘lga qo‘yilmagan.

Misol uchun, Prezidentning 2023-yil 25-dekabrd-
agi (PQ-404) qaroriga asosan, Ishtixon tumanidagi 
o‘quvchi sig‘imi 1,8 koeffitsiyentdan oshgan maktablar 
sig‘imini oshirish va o‘quvchilarning ta'lim olish sharoit-
larini yaxshilash maqsadida bir nechta sinf qurish va 
qayta rekonstruksiya qilish belgilangan.

Ammo davlat rahbari imzolagan hujjatda belgilangan 
ushbu ta'lim tashkilotida, shuningdek, Oqdaryo tumani-
dagi 9-maktab, Toyloq tumanidagi 34-maktab, Urgut 
tumanidagi 65-, 120-, 145-maktab, Bulung‘ur tumani-
dagi 59-maktab, Samarqand tumanidagi 6-maktabda 
rekonstruksiya ishlari boshlanmagan.

Savollar tug‘iladi, davlat rahbari imzolagan hujjat 
uzoqni ko‘zlab, har tomonlama hisob-kitob asosida 
taqdim qilinmaganmi? Nega uning ijrosi paysalga solin-
moqda? Tegishli hujjatlar tayyorlanmagan, bugun-erta 
qurilish boshlanmasligi tayin bo‘lgan obyektlar yangi 
o‘quv yiliga tayyor bo‘ladimi?

Yuqoridagilardan kelib chiqib, quyidagi takliflarni 
bildiramiz:

Yil yakuniga qadar viloyatda 90 ta maktabni rekon-
struksiya qilish va 4 ta maktabni yangidan barpo etish 
orqali 24,7 ming o‘quvchi o‘rnini yaratish choralarini 
ko‘rish zarur. Toki bugun maktablardagi 1,5-2 koeffitsi-
yent ortib, boshqa muammolarni keltirib chiqarmasin.

Bundan tashqari, yangi maktab qurish va mavjudla-
rini rekonstruksiya qilish, ularga zarur shart-sharoitlarni 
yaratishga mas'ul pudratchi tashkilotlar maktab direk-
torlariga qurilish smetasini taqdim etishi  loyiha borishi-
ni mahalla raislari boshchiligida tuzilgan jamoatchilik 
vakillari doimiy nazorat qilib borishlarini ta'minlash 
kerak. Bu ertaga qurilish bitgandan so‘ng turli savollar-
ga o‘rin qoldirmasligi, kutilmagan boshog‘riqlar paydo 
bo‘lmasligi garovi bo‘lishi tayin.

Eng muhimi, hududiy dasturda belgilangan ushbu 
vazifa yuzasidan viloyat iqtisodiyot va moliya, qurilish va 
uy-joy kommunal xo‘jaligi bosh boshqarmalari hamda 
maktabgacha va maktab ta'limi boshqarmasi tomoni-
dan dastur ijrosini ta'minlash borasidagi yakuniy keli-
shuvni ta'minlash kerak.

Elyor HAMRAYEV,
“Yuksalish” harakati viloyat bo‘linmasi rahbari.

Qishloq xo‘jaligi vazirligi 
huzuridagi oziq-ovqat va qish-
loq xo‘jaligi sohasida strategik 
rivojlanish va tadqiqotlar xalqaro 
markazi respublikamizda Jahon 
banki, Yaponiya xalqaro ham-
korlik agentligi va boshqa xalqa-
ro moliya tashkilotlari ishtirokida  
oziq-ovqat va qishloq xo‘jaligini 
rivojlantirish dasturlarini amalga 
oshirmoqda. Markaz respublika 
iqtisodiyoti tarmoqlarini jadal 
rivojlantirish, ishlab chiqarish 
quvvatlarini kengaytirish va 
modernizatsiya qilish, sohaga 
zamonaviy texnologiyalarni keng 
joriy etishga ko‘maklashadi. 
Shuningdek,   investitsiya jaray-
onlarini jadallashtirish va hudud-
larga to‘g‘ridan-to‘g‘ri xorijiy 
investitsiyalarni, xalqaro moliya 
institutlari va xorijiy hukumat 
moliya tashkilotlarining kredit 
va grantlarini faol jalb qilish, 
ish o‘rinlari yaratishga e'tibor 
qaratadi. 

Ushbu mablag‘lar meva-

sabzavotchilik, qishloq xo‘jaligi 
texnikalari, agroturizm va oziq-
ovqat yo‘nalishidagi istiqbolli 
loyihalarga 15 yilgacha  mud-
datga, 3 yil imtiyozli davr bilan 
ajratib kelmoqda. 

Hozirda markaz tomonidan 
XTTB, OTB, Yaponiya xalqaro 
hamkorlik agentligi, Qishloq 
xo‘jaligini rivojlantirish xalqaro 
jamg‘armasi, Xalqaro taraqqiyot 
uyushmasi bilan hamkorlikda 
respublikamizda 7 ta loyiha 
uchun jami 2062 million AQSh 
dollari miqdorida imtiyozli kredit 
mablag‘lari ajratilgan. 

 Jahon banki, XTTB, OTB, 
Yaponiya xalqaro hamkorlik 
agentligi va boshqa moliya 
tashkilotlarining respublikam-
izdagi vakillari, Markaziy bank 
viloyat bosh boshqarmasi, tijorat 
banklari, Savdo-sanoat palatasi 
viloyat hududiy boshqarma-
si mutaxassislari, tadbirkorlar 
ishtirokida o‘tkazilgan semi-
narda ushbu xalqaro moliya 

markazlarining imtiyozli mab-
lag‘laridan foydalanish talablari 
to‘g‘risida ma'lumot berildi.

- Bugungi kunda xalqaro 
moliya tashkilotlari tomoni-
dan respublikamizga ajratilgan 
mablag‘dan 1298 million AQSh 
dollari o‘zlashtirilgan, - deydi 
O‘zbekiston Respublikasi qish-
loq xo‘jaligini modernizatsiya 
qilish loyihasi hududiy koor-
dinatori Bobur Abdug‘aniyev. 
– Ushbu mablag‘lar hisobidan 
2016-2023-yillarda 2671 nafar 
tashabbuskor faoliyati moli-
yalashtirildi va 51 mingga ya-
qin ish o‘rni yaratildi. Bugungi 
kunda respublikamizdagi 13 ta 
tijorat bankida o‘zlashtirilishi 
rejalashtirilgan 218,8 million 
AQSh dollari mavjud. Xalqaro 
moliya tashkilotlari mablag‘lari 
paxtachilik, tamaki, vinochilik 
va alkogol mahsulotlari ishlab 
chiqarish uchun ajratilmaydi. 
Mablag‘lar hisobidan qishloq 
xo‘jaligining meva-sabzavotchi
lik, qishloq xo‘jaligi texnikalari, 
agroturizm va oziq-ovqat, qay
ta ishlash, saqlash, tashish 
kabi yo‘nalishlarda foydalanish 
mumkin. Ushbu mablag‘lardan 
samarali foydalanish borasi-
da respublikamizning barcha 
hududlarida seminarlar tashkil 
etilmoqda. Xususan, Samar-
qandda Xalqaro tiklanish va 
taraqqiyot banki hamda Xalqaro 
taraqqiyot uyushmasi “O‘zbekis-
ton Respublikasi qishloq xo‘jaligini 
modernizatsiya qilish” loyihasi 
hamda “Meva-sabzavotchilik 
tarmog‘ida qo‘shilgan qiymat 
zanjirini yaratishni rivojlantirish” 
loyihasiga o‘z mablag‘larini 
ajratishni rejalashtirmoqda. 

Seminarda mablag‘ olish-
ning qulayligi, talablari, imtiyozli 
muddat, rad etiladigan yo‘na
lishlar bo‘yicha mutaxassislar 
tomonidan ma'lumotlar berildi.   

O‘ktam XUDOYBERDIYEV.

Fuqarolik jamiyati ijtimoiy 
munosabatlarida ijtimoiy 
sheriklik o‘ziga xos o‘rin tu
tadi va birmuncha murakkab 
jarayonlarni o‘zida mujassam 
etadi. Ijtimoiy sheriklikni 
turlicha asoslar va nuqtai 
nazardan kelib chiqqan hol-
da ifodalash mumkin. Tor 
doirada ijtimoiy sheriklik 
faqat mehnatga oid munosa-
batlarning alohida turi his-
oblanadi. 

Keng ma'noda esa u ijtimoiy gu-
ruhlarning hamkorligi bo‘lib, turli 
sohalarda, jumladan, me'yoriy-huquqiy 
hujjatlarni takomillashtirish, ijtimoiy-iqti-
sodiy va madaniy dasturlarni amalga 
oshirish, o‘zaro hamkorlikka asos
langan ijtimoiy-huquqiy jarayonlar, 
ijtimoiy-iqtisodiy rivojlanishda jamoat 
tashkilotlari ishtirokining  ta'minla
nishidir. 

Jamiyatimizda bugungi kunda katta 
ijobiy o‘zgarishlar, rivojlanish va barqa-
ror taraqqiyot jarayoni ketmoqda, 
inson manfaatlari uchun o‘ta muhim 
bo‘lgan dasturlar va chora-tadbirlar 
amalga oshirilmoqda. Lekin shunday 
sharoitda ham joylarda birmuncha 
murakkabliklar, islohotlarni olib borish-
da turli to‘siqlar va har xil muammolar 
uchraydi. 

Barqaror taraqqiyotga, islohotlar 
yo‘liga to‘g‘anoq bo‘ladigan illatlarni 
yengib o‘tish, ularni bartaraf etish va 
oldini olish jamiyatda ijtimoiy munosa-
batlarni ro‘yobga chiqarish, davlat va 
jamoatchilik institutlari o‘rtasida mus-
tahkam aloqalarni ta'minlash muhim 
bo‘lib, bu jarayonda ijtimoiy sheriklik 
alohida o‘rin tutadi. 

Ijtimoiy sheriklik jamiyatda milliy iqti-
sodiyotning rivojlanishi, davlat miqyo
sida ijtimoiy barqarorlikni ta'minlashga 
qaratilgan turli ijtimoiy loyihalar, das-
turlar va chora-tadbirlarning amaliyotga 
joriy etilishi, inson hayot farovonligi 
ta'minlanishi, jamiyat hayotida mavjud 
bo‘lgan muammolarning hal etib borili
shida muhim ahamiyatga ega. 

Davlat hokimiyati va boshqaruvi 
organlari faoliyati ochiqligini ta'min-

lash, ijtimoiy sheriklik, markazda 
hamda joylarda qabul qilinayotgan 
normativ-huquqiy hujjatlar, davlat va 
hududiy dasturlarni ishlab chiqish-
da jamoatchilik ishtirokining tash-
kiliy-huquqiy asoslari shakllantirildi. Ijro 
hokimiyatining vakillik organlari oldida 
hisobdorligi tamoyili Konstitutsiya ham-
da qonunlarda mustahkamlab qo‘yildi. 
Siyosiy islohotlar bilan bir qatorda, 
ijtimoiy-iqtisodiy o‘zgarishlar yuz berdi. 
Bugungi davr davlatimiz oldiga mutlaqo 
yangi vazifalarni qo‘ymoqda. 

Hududlarning rivojlanishi eng avvalo, 
ularning geografik joylashuvi, iqti-
sodiy, ijtimoiy, tabiiy va inson resurslari 
jihatidan keskin farq qiladi. Viloyatlar
dagi qishloq xo‘jaligi va sanoat 
rivojlanishi turli xavflar va tahdidlarga 
monand bo‘lishi mumkin. Qaysidir 
tumanlarda daryolar yaqinligi tufayli suv 
masalasida muammolar kam bo‘lsa, 
qaysidir tumanlarda cho‘l va tog‘oldi 
yerlari bo‘lgani uchun suv masalasi eng 
katta cheklovchi omil bo‘lib qolgan.

E'tibor qaratiladigan xususiyat shun-
daki, muammolarni o‘rganish nafaqat 
viloyat miqyosida, balki tumanlar va 
mahallalar miqyosida ham amalga 
oshirilishi muhim.

Statistika agentligining ma'lumot-
lariga ko‘ra, doimiy aholisi soni 4208,5 
million kishidan iborat Samarqand 
viloyatining 2023-yilda yalpi hudud-
iy mahsulot hajmi 74,1 trillion so‘m, 
ishlab chiqarilgan sanoat mahsulotlari 
hajmi 32,7 trillion so‘m, bajarilgan 
qurilish ishlari hajmi 10,1 trillion so‘m, 
asosiy kapitalga o‘zlashtirilgan investit-
siyalar hajmi 26,6 trillion so‘m, ko‘rsa-
tilgan bozor xizmatlari hajmi 29 trillion 
so‘m, chakana savdo tovar aylanmasi 
hajmi 30,2 trillion so‘m, tashqi savdo 
aylanmasi hajmi 2 865,5 million AQSh 
dollari, qishloq, o‘rmon va baliqchilik 
xo‘jaligi mahsulotlarining hajmi 51,2 
trillion so‘m, yangi korxona va tashki
lotlar soni 7771 tani tashkil etgan.

2024-yilga mo‘ljallangan ijti-
moiy-iqtisodiy rivojlanish, tarmoq va 
hududiy dasturlarda ham ish bilan 
ta'minlash, aholini tadbirkorlikka keng 
jalb etishga ko‘maklashish, ayollar va 
yoshlar biznesini qo‘llab-quvvatlash 
ko‘zda tutilgan.

Birgina Kattaqo‘rg‘on tumanida 
hududiy investitsiya dasturi doirasida 
joriy yilda 1128,8 milliard so‘mlik 43 
ta investitsiya loyihasini amalga oshi
rish hisobiga 856 ta yangi ish o‘rni 
yaratilishi, yangi ish o‘rinlarini tashkil 
etish va aholi bandligiga ko‘maklashish 
dasturi doirasida 69 ta mahalladagi 
24850 nafar aholi bandligi ta'minlanishi 
rejalashtirilgan. 

Albatta, bu muhim vazifalarni amal-
ga oshirishda fuqarolik jamiyati institut-
larining ijtimoiy sheriklik asosida davlat 
tashkilotlari bilan hamkorlik qilishi, 
jamoatchilik nazoratining ta'sirchan 
shakl va mexanizmlari orqali aholining 
turmush farovonligi oshishiga xizmat 
qiladi.

O‘zbekiston fermer, dehqon xo‘ja-
liklari va tomorqa yer egalari kengashi, 
O‘zbekiston avtomotohavaskorlar 
ko‘ngilli jamiyati, O‘zbekiston Karlar 
jamiyati, “Tadbirkor ayol” ishbilarmon 
ayollar assotsiatsiyasi, O‘zbekiston fax-
riylarning ijtimoiy faoliyatini qo‘llab-quv-
vatlash “Nuroniy” jamg‘armasi, “Ma-
dad” muassasa shaklidagi nodavlat 
notijorat tashkiloti,  O‘zbekiston   Qizil 
Yarim oy jamiyati, Respublika Ma'navi-
yat va ma'rifat markazi, O‘zbekiston  
Respublikasi «Hunarmand» uyush-
masining tuman bo‘limlari kabi 30 ta 
nodavlat notijorat tashkiloti tumanning 
ijtimoiy-iqtisodiy rivojlanishi yo‘lida 
ijtimoiy sheriklikda davlat tashkilotlari 
bilan hamkorlik qilib kelmoqda.

Nodavlat notijorat tashkilotlari eng 
chekka, olis hududlar hayotiga ham 
dadil kirib borayotgani, fuqarolarning 
turmush sifatini yaxshilashga yo‘nal-
tirilgan dasturlarni ishlab chiqish va 

amalga oshirishda mahalliy hokimiyat 
organlariga yaqindan ko‘maklashayot-
gani e'tiborga molik.

Bugungi kunda viloyatda 793 ta 
nodavlat notijorat tashkiloti faoliyat yu-
ritib kelayotgan bo‘lsa, ularning 37 tasi 
tadbirkorlik va fermerlik, 16 tasi xalq 
hunarmandchiligi, 73 tasi nogironlar, 
51 tasi yoshlar, 17 tasi xotin-qizlarning 
ijtimoiy-iqtisodiy muammolarini hal qi
lish bo‘yicha viloyatning har bir hudu
dida ishlaydi.

Nodavlat notijorat tashkilotlari 
aholining tadbirkorlik ko‘nikmalarini 
oshirish, oilaviy budjetni rejalashtirish, 
bozor sharoitiga mos turli kasb-hu-
narlarga o‘rgatish, hunarmandchilik, 
kasanachilikni rivojlantirish borasidagi 
ishlarni davlat tashkilotlari bilan ham-
korlikda amalga oshirib kelmoqda.

Shu bilan birga, hududlarni ijti-
moiy-iqtisodiy rivojlantirish siyosatini 
ishlab chiqishda fuqarolik jamiyati 
institutlarini keng jalb qilishda ijtimoiy 
sheriklik mexanizmidan unumli foyda-
lanish lozim. Bunda nodavlat notijorat 
tashkilotlari, ommaviy axborot vositalari 
hamda xususiy sektor vakillarining, 
aholining faol qatlamini hududlarni ijti-
moiy-iqtisodiy rivojlantirish strategiyasi, 
budjetni rejalashtirish, bosh reja singari 
dolzarb masalalarni ishlab chiqish, 
qabul qilish va amalga oshirishga jalb 
etishning majburiy mexanizmini aniq 
belgilab olish zarur.

Foteh RAHMATOV, 
Demokratik jarayonlarni tahlil 

qilish markazi viloyat hududiy bo‘lin-
masi bosh mutaxassisi.

Joriy yilning 26-mart kuni tungi soat 
19:00 da Urganch xalqaro aeroporti-
ga “Istanbul-Urganch” yo‘nalishidagi 
aviareys kelib qo‘ndi. Yo‘lovchilar 
orasida kattaqo‘rg‘onlik M.Q ham 
bor edi. Ammo negadir uning xorijga 
chiqish biometrik pasportida boshqa 
ism va familiya ko‘rsatilgan ekan.

Ma'lum bo‘lishicha, fuqaro xorijda bo‘lgan 
vaqtda noma'lum shaxslardan soxta pasport 
sotib olgan. Shu hujjat bilan chegaraga kelgan-
iga qaraganda, u pasportda o‘ziga o‘xshash 
rasm va ma'lumotlar bo‘lsa, hech kim farqiga 
bormaydi deb o‘ylagan. Lekin bu taxmin unga 
qimmatga tushdi, bu hiyla fosh etildi.

Ayni vaqtda holat yuzasidan jinoyat ishi 
qo‘zg‘atilib, qo‘shimcha surishtiruv tadbirlari 
olib borilmoqda.

Aytish joizki, bugungi kunda chegara post-
laridan o‘tishda eng ko‘p kuzatilayotgan qonun-
buzarliklar hujjatlarni soxtalashtirish hamda 
noqonuniy harakatni yashirish uchun ularni atay 
shikastlash bilan bog‘liq. Qonunbuzarlar har 
ikki holatda ham tegishli tartibda javobgarlikka 
tortilishini unutmasligi lozim.

Farrux MO‘MINOV,
viloyat transportda xavfsizlikni 

ta’minlash boshqarmasi xodimi.

Hududlar kesimida o‘lim 
holatlari eng ko‘p ulushi 
Samarqand, Farg‘ona 
viloyatlari va Toshkent 
shahrida qayd etilgan.

Bu haqda Statistika agentligi 
choraklik hisobotida ma'lum qilgan. 
Unga ko‘ra, joriy yil boshidan buyon 
bu ko‘rsatkich o‘tgan yilga nisbatan 
3,1 foizga oshib, 40197 nafarni 
tashkil etgan. Aholining tabiiy o‘sishi 
ham 6 foizga kamayib, 165 ming 
516 nafar bo‘lgan.

Tug‘ilish
Yanvar-mart oylarida tirik tug‘il-

ganlar soni 205,7 ming kishi, shun-

dan o‘g‘il bolalar 106,6 ming nafar, 
qiz bolalar 99,1 ming nafarni tashkil 
etgan.

Qayd etilgan tug‘ilishlarning 
chaqaloqlar soni bo‘yicha tahlilida 
quyidagi ulushga ega bo‘lganligi 
kuzatilgan: 1 nafar tug‘ilganlar 97,7 
foiz, 2 nafar tug‘ilganlar 2,2 foiz, 3 
nafar va undan ortiq tug‘ilganlar 0,1 
foiz.

O‘lim
O‘tgan birinchi chorak davomi

da vafot etganlar soni 40,2 ming 
kishini, shundan erkaklar soni 21,9 
ming, ayollar soni 18,3 ming kishini 
tashkil etgan.

O‘lim holatlarining 57,9 foizi  qon 
aylanish tizimi kasalliklaridan, 7,5 

foizi  nafas olish a'zolari kasalliklari
dan, 9,1 foizi o‘simtalardan, 4,5 
foizi  baxtsiz hodisa, zaharlanish va 
jarohatlanishlardan, 4,1 foizi  ovqat 
hazm qilish a'zolari kasalliklaridan, 
1,2 foizi  yuqumli va parazitar kasal-
liklardan, 15,7 foizi boshqa kasal-
liklardan vafot etgan.

TAHRIRIYATDAN: rasmiy ma'lu-
mot jismoniy tarbiyaga e’tiborsiz 
ayrim hamyurtlarimiz sergak tortishi, 
“milliy odat”ga aylangan noto‘g‘ri 
turmush tarzimiz to‘g‘rilanishi uchun 
taqdim qilinmoqda. Zotan, takror 
bo‘lsa-da, aytish kerak, ro‘y bergan 
o‘lim holatlarining 57,9 foizi  qon 
aylanish tizimi kasalliklaridan kelib 
chiqqan.

Jamoatchilik nazorati

DASTURDA BOR, 
AMALDA-CHI?
Maktablarda o‘quvchi o‘rnini 
ko‘paytirishga jiddiy qaralmayapti

Hamyurtlarimizning 20 mingdan ortig‘i
qon aylanish tizimi kasalliklari sabab hayotdan ko‘z yumgan

Hududlarni iqtisodiy 
rivojlantirishda 
NNTlarning o‘rni qanday?

Agrar tarmoq subyektlari uchun 
xorijiy kreditlar ajratiladi

O‘zbekiston sharoitida qishloq xo‘jaligini rivojlantirish 
tarmoqda xomashyo yetishtirishdan uni qayta ishlash, 
saqlash va eksportgacha bo‘lgan jarayonni qamrab 
olish iqtisodiyotning asosiy drayverlaridan hisoblanadi. 
Buning uchun rivojlangan davlatlar tajribasini o‘rganish, 
xalqaro standartlarni joriy etish, korxonalarni zamonaviy 
uskunalar bilan jihozlash talab etiladi. Buning o‘zagi 
ko‘p jihatdan mablag‘ga borib taqaladi. 

Inson va qonun

Soxta pasport ish 
bermadi

Murojaat va natija

DA’VOLAR BO‘LSA
Samarqand shahar davlat xizmatlari markazidan 2021-

yil 5-aprelda 972783 reestr raqami bilan ro‘yxatga olin-
gan “DARXON BETON” mas’uliyati cheklangan jamiyati 
(qisqartirilgan nomi: “DARXON BETON” MChJ, STIR: 
308361487) o‘z ustav fondi miqdorini 608 190 000 (olti 
yuz sakkiz million bir yuz to‘qson ming) so‘mdan 2 000 
000 (ikki million) so‘mga kamaytirmoqda.

Shu munosabat bilan unga bildiriladigan barcha da’vo-
lar gazetada e’lon chop etilgach, bir oy davomida qabul 
qilinadi.

Manzil: Samarqand viloyati Oqdaryo tumani, 
R.Xamraev massivi hududi.

* * *
Samarqand shahrida xususiy amaliyot bilan shug‘ul-

lanuvchi notarius Narzullayeva Lola Shukurullayevna no-
tarial idorasida marhum Mustafokulova Oydinga (2011-yil 
23-yanvarda vafot etgan) tegishli mol-mulk uchun meros 
ishi ochilmoqda. Shu munosabat bilan merosxo‘rlarning 
Narzullayeva Lola Shukurullayevna notarial idorasiga mur-
ojaat etishlarini so‘raymiz.

Manzil: Samarqand shahri Nodirabegim ko‘chasi, 
5/1-uy. 

* * *
Samarqand shahrida xususiy amaliyot bilan shug‘ul-

lanuvchi notarius Narzullayeva Lola Shukurullayevna no-
tarial idorasida marhum Xaydarova Xamroga (2011-yil 
18-martda vafot etgan) tegishli mol-mulk uchun meros 

ishi ochilmoqda. Shu munosabat bilan merosxo‘rlarning 
Narzullayeva Lola Shukurullayevna notarial idorasiga mur-
ojaat etishlarini so‘raymiz.

Manzil: Samarqand shahri Nodirabegim ko‘chasi, 
5/1-uy. 

* * *
Samarqand shahrida xususiy amaliyot bilan shug‘ul-

lanuvchi notarius Umarov Akmaljon Shavkatovich notarial 
idorasida marhum Ziyayev Amriga (2023-yil 4-oktabrda 
vafot etgan) tegishli mol-mulk uchun meros ishi ochilm-
oqda. Shu munosabat bilan merosxo‘rlarning Umarov 
Akmaljon Shavkatovich notarial idorasiga murojaat etish-
larini so‘raymiz.

Manzil: Samarqand shahri Abdurahmon Jomiy 
ko‘chasi, 17-uy.

* * *
Samarqand shahrida xususiy amaliyot bilan shug‘ul-

lanuvchi notarius Mahmudov Shavkatjon Mirzajonovich 
notarial idorasida marhum Ibragimova Dilyarom Isayevna-
ga (2023-yil 17-noyabrda vafot etgan) tegishli mol-mulk 
uchun meros ishi ochilmoqda. Shu munosabat bilan mer-
osxo‘rlarning Mahmudov Shavkatjon Mirzajonovich notarial 
idorasiga murojaat etishlarini so‘raymiz.

Manzil: Samarqand shahri Gagarin ko‘chasi, 121-
uy, 21-xona.

* * *
Samarqand shahrida xususiy amaliyot bilan shug‘ul-

lanuvchi notarius Rahmonov Sarvar Ne’matilloyevich 

notarial idorasida marhum Abdimannonova Gulchira 
(Gulchexra)ga (2021-yil 15-mayda vafot etgan) te-
gishli mol-mulk uchun meros ishi ochilmoqda. Shu 
munosabat bilan merosxo‘rlarning Rahmonov Sarvar 
Ne’matilloyevich notarial idorasiga murojaat etishlarini 
so‘raymiz.

Manzil: Samarqand shahri Gagarin ko‘chasi, 60-uy.
* * *

Samarqand shahrida xususiy amaliyot bilan shug‘ul-
lanuvchi notarius G‘afforov Ulug‘bek Rahimjonovich 
notarial idorasida marhum Mamatkulova Farogat 
Amankulovnaga (2023-yil 22-dekabrda vafot etgan) 
tegishli mol-mulk uchun meros ishi ochilmoqda. Shu 
munosabat bilan merosxo‘rlarning G‘afforov Ulug‘bek 
Rahimjonovich notarial idorasiga murojaat etishlarini 
so‘raymiz.

Manzil: Samarqand shahri Buyuk ipak yo‘li ko‘cha-
si, 18-uy, 14-xona.

* * *
BEKOR QILINADI

Nurobod tumanidagi “JAFARBEK STROY NUR SITY” 
mas’uliyati cheklangan jamiyatining (STIR: 308993247) 
dumaloq muhri va burchak tamg‘asi yo‘qolganligi sababli 
bekor qilinadi.

* * *
Qo‘shrabot tumanidagi “TEMIROV ABROR” xususiy 

korxonasining (STIR: 300498639) dumaloq muhri va 
burchak tamg‘asi yo‘qolganligi sababli bekor qilinadi.

Samarqand shahridagi “QURILISH 
MATERIALLARI SAVDO MAJMUASI” 

mas’uliyati cheklangan jamiyati 
ta’sischilarining navbatdagi umumiy yig‘ilishi 

2024-yil 26-iyun kuni soat 10:00 da 
jamiyatning ma’muriy binosida bo‘lib o‘tadi.

Kun tartibida:
- jamiyat raisining 2023-yil yakunlari bo‘yicha 

hisoboti;
- jamiyatning 2024-yilgi biznes-rejasini tas-

diqlash;
- boshqa masalalalar.
Yig‘ilishga barcha ta’sischilarni taklif etamiz.
Manzil: Samarqand shahri Rudakiy ko‘cha-

si, 71-“B”uy. 
“QURILISH MATERIALLARI SAVDO 
MAJMUASI” mas’uliyati cheklangan jamiyati.

JAMIYAT MA’MURIYATI.

YIG‘ILISHDA 
QATNASHING!

To‘qay o‘rmonlari Butunjahon 
yovvoyi tabiat fondi (WWF) to-
monidan jiddiy muhofazaga muhtoj 
ekologik hududlarning “GLOBAL 
– 200” ro‘yxatiga kiritilgan. Zaraf-
shon milliy tabiat bog‘i hududida 
300 ga yaqin o‘simlik turi o‘sadi. 
Baliqlarning 18, suvda va quruqlikda 
yashovchilarning 2, sudralib yuruv
chilarning 10, qushlarning 218, sut 
emizuvchilarning 26 turi mavjud. 
Tabiat bog‘ida 200 turdan ziyod 
qushni uchratish mumkin. Yuqorida 
sanab o‘tilgan o‘simliklar, qush va 
hayvonlarning aksariyati O‘zbekiston 
qizil kitobida ro‘yxatga olingan. 

Buxoro bug‘usi (xongul) Marka-
ziy Osiyo uchun endemik hisobla-
nadi. Bu shuni anglatadiki, u faqat 
Markaziy Osiyoda yashaydi va 
boshqa hech qayerda topilmaydi. 
Buxoro bug‘ulari O‘zbekiston, Turk-
maniston, Tojikiston, Qozog‘iston 
va Afg‘onistonda uchraydi. Xongul 
nisbatan yaqin vaqtlarda to‘qay 
o‘rmonlarda keng tarqalgan edi, 
endilikda noyob hayvonlar qatori-
ga kirdi. Buxoro bug‘ulari Xalqaro 
qizil ro‘yxatga va tabiatni muhofaza 
qilish bo‘yicha xalqaro konventsi-
yaga kiritilgan. Hozir bog‘da ochiq 
tabiatda 100 dan ziyod Buxoro 
bug‘usi yashamoqda, 30 dan ortig‘i 
o‘ralgan joyda (valerada) parvarish 
qilinmoqda. 

Ko‘rinib turibdiki, Milliy tabiat 
bog‘i ertangi avlod ekologik barqa-
rorligini ta'minlashda juda muhim. 
Hozirdan iqlim o‘zgarishi, tabiiy 
boyliklar va suv rusurslarining tobora 
taqchil bo‘lib borayotgani barqa-
ror rivojlanishga kuchli salbiy ta'sir 
etmoqda. Ekologiya va atrof-muhitni 
asrash, suv taqchilligining oldini olish 
bundan buyon ham dolzarb vazifa 
bo‘lib qoladi. Tabiatni asrash borasi-
da shuncha global muammo bilan 
kurashilayotgan paytda bog‘ga tut-
ash hududdagi Beshkapa, Do‘rmon, 
O‘roqli qishloqlaridagi fermer va 
ayrim fuqarolar muhofaza etiladigan 

tabiiy hududlar to‘g‘risidagi qonunni 
buzib, hududga noqonuniy kirib milliy 
tabiat bog‘ining ichki buloq suvlari-
dan o‘zboshimchalik bilan foydalanib 
kelishmoqda. Hududga tutash Yerte-
shar, Karapchi, Ashirto‘p, Mo‘g‘ol, 
Beshkal, Cho‘chqatur va yuqori-
da sanalgan qishloqlardagi ayrim 
shaxslar tabiat bog‘i balansidagi yer 
maydonlarini bir necha o‘n yillardan 
buyon shaxsiy tomorqaga aylantirib, 
chorva mollarini boqib, daraxtlarni 
kesib, yong‘in chiqarish holatlari 
kuzatilmoqda. 

   Bog‘ yerlari yoki hududdagi 
buloq suvlaridan noqonuniy foydal-
anishning oldini olish uchun, avva-
lo, ishchi guruh tuzib, respublika, 
viloyat, tuman kadastr mutaxassis-
lari yordamida chegaralarni yana bir 
bor aniqlab olish lozim. Milliy bog‘ 
hududining aholi yashash punktlari 
bilan chegaralarini to‘siqlar bilan 
o‘rab, hududga nazorat kameralari 
o‘rnatish, qonunbuzarlarga nis-
batan ma’muriy, jinoiy javobgarlikni 
kuchaytirish maqsadga muvofiq 
bo‘lardi. 

Yana bir taklif-tajriba sifati-
da Zarafshon milliy tabiat bog‘ini 
o‘zini o‘zi moliyalashtirish tizimiga 
o‘tkazish kerak. Bog‘ ekoturizmdan 
(sayyohlarni jalb qilish), yer ija-
rachilaridan tushadigan mablag‘lar 
hisobidan o‘zini o‘zi ta'minlab, 
tashkilotning moddiy-texnika bazas-
ini mustahkamlaydi. Dehqonchilik 
maqsadida fuqarolar foydalanib 
kelayotgan milliy bog‘ yerlarida qon-
uniy asosda ma'lum bir muddatga 
manzarali va ko‘p yillik ixota daraxt-
zorlari barpo etilib, ekoturizm tashkil 
qilinsa ham ekologiya, ham iqti-
sodiy tarafdan foydali bo‘ladi. Agar 
bog‘ning kelajagiga bugun e'tibor 
qaratilmasa, yaqin o‘n yillarda bog‘ 
holati salbiy tomonga o‘zgarib keti-
shi hech gap emas. 

Zarafshon milliy tabiat bog‘ining 
Samarqand shahriga yaqinligi 
shahar ekologiyasi, ekologik turizm 

uchun juda katta ahamiyatga ega. 
Milliy tabiat bog‘i ishchi-xodimlari 
uchun haftada bir kunni avtomo-
bilsiz kun, deb e'lon qilsak. Inson 
kuniga 8-10 ming qadam piyoda 
yursa, yurak faoliyati, qon aylan-
ishi yaxshi bo‘ladi. Bog‘ hududini 
haqiqiy ekologik toza hudud sifatida 
saqlab qolish uchun mashinamizni 
darvozadan tashqarida qoldiray-
lik va bog‘ hududida har qanday 
avtotransport harakatini cheklay-
lik. Bog‘ hududidagi har bir bo‘lim 
nazoratchilari xizmat joylari ham ikki 
yilda almashtirib turilsa ish samara-
dorligi ortib, korrupsion holatlarning 
oldi olinadi. 

Milliy tabiat bog‘idagi hayvonot 
bog‘i hayvonlari turlari yildan yilga   
kamayib bormoqda. Bog‘ hududiga 
kiradigan sayyohlardan tushadi-
gan mablag‘larni to‘g‘ri taqsimlab, 
hayvonlar soni va turlari ko‘paytir-
ish, bog‘ hududiga sayyohlarni olib 
yuradigan 5-10 kishilik elektromo-
billar sotib olish imkoniyatlari bor. 
Moratoriy e’lon qilinishiga qaramay 
Zarafshon daryosidan noruda ma-
teriallari qazib olish ishlari davom 
etmoqda. Zarafshon daryosi sathi 
keyingi 20 yilda 7-8 metrgacha 
tushib ketgan. Ayni vegetatsiya 
davrida yer osti suvlarining tushib 
ketishi oqibatida bog‘ hududidagi 
qizil kitobga kiritilgan o‘simliklar va 
daraxtlar qurib qolishi kuzatilmo-
qda. Agar daryo sathi yana atro-
pogen omillar ta'sirida 10 metrga 
tushsa Zarafshon milliy tabiat bog‘i 
ekotizimi umuman yomon ahvolda 
qoladi.  

Shu sababli bugun milliy tabiat 
bog‘idagi har bir holatni e'tiborga 
olib, o‘simlik va hayvonot dunyosi-
ni saqlab qolish choralarini ko‘rish 
lozim.

E.XOLMANOV, 
Milliy tabiat bog‘i 

fan va atrof tabiiy muhit                                                                         
monitoringi bo‘limi 

mutaxassisi.

Dastur doirasida xorijlik 
mehmonlar Samarqand sha-
har va qishloqlarining kundalik 
hayoti bilan tanishadi. O‘zbek 
tili boshlang‘ich til to‘garaklar-
ida qatnashib, olgan nazariy 
bilimlarini mahalliy aholi bilan 
uchrashuvlarda qo‘llaydi.   

Loyiha iyul oyining oxirgi o‘n 
kunligida tashkil qilinishi re-
jalashtirilgan. 

Shahnoza RUSTAMOVA,
Gulhayo BOBONAZAROVA,

Samarqand davlat chet 
tillar instituti o‘qituvchilari.

Samarqand davlat chet 
tillar institutining ingliz tili 
fakulteti ingliz tili va adabi-
yoti kafedrasi joriy yilda ilk 
bor “Sharq madaniyati yozgi 
lageri” o‘n kunlik loyihasini 
ishlab chiqdi. Ushbu loy-
iha ta'lim, til va madaniyatni 
qamrab olgan bo‘lib, xorijlik 
mutaxassislar va talabalarni 
boy o‘zbek madaniyati bilan 
tanishtirishni, global aloqalar-
ni rivojlantirish hamda milliy 
madaniy merosni asrab-avay-
lashni maqsad qilgan.

To‘g‘ri, ushbu kasb ko‘plab imtiyoz va imkoni-
yatlarni taqdim etadi. Biroq bu kasbning kam-
chiliklari ham bor, ya'ni jismoniy mehnat va uzoq 
ish vaqti.  Bu mavsumiy ish bo‘lib, ular yiliga bir 
necha oy ishlashi mumkin. Gid-tarjimonlarga har 
kuni pul to‘lanadi, uning miqdori vazifaga qarab 
80 dan 150 dollargacha bo‘lishi mumkin. Yozda 
tarjimonlar har kuni ishlaydi. Qishda esa deyarli ish 
bo‘lmaydi.  Shuning uchun gid-tarjimonlar ko‘pin-
cha ikkinchi, qo‘shimcha ish topadilar. Gid-tarji-
monlik kasbi sezilarli o‘zgarishlarni boshdan kechir-
moqda. Karera qisqa, taxminan o‘n yil davom etadi. 
Mavsum sust bo‘lgan vaqtlarda gidlar faoliyatni 
vaqtincha to‘xtatish to‘g‘risida bildirishnoma yubor-
gan holda soliq idoralarini ogohlantirishi mumkin. 
Bunda mehnat faoliyati amalga oshirilmaydigan 
davrda ijtimoiy soliqni to‘lash to‘xtatib turiladi. 

Gid-tarjimonlik kasbi dinamik rivojlanish uchun 
ko‘plab istiqbollarni taqdim etadi. Sharhlovchi 
gidlar arxitektura, madaniyat, tarix, san'at, afsona 
va rivoyatlar va boshqa turli sohalarda bilim va 
ko‘nikmalarga ega bo‘lib,  ular turistik gid, ilmiy 
rahbar kabi muayyan lavozimlarni egallashadi. 
Bundan tashqari, ular yirik turizm yoki madaniyat 
muassasalarida mas'ul lavozimlarda, sayyohlik 
agentliklarida loyiha menejeri yoki turizm mahsu-

loti menejeri lavozimlarida faoliyat olib borishadi.
Gid-tarjimonlar sayyohlik agentliklari, turoper-

atorlar yoki sayyohlik idoralari uchun shoshilinch 
xizmat safarlarini amalga oshiradi, ular u yerda 
o‘z xizmatlarini, ekskursiya yoki madaniy sayo-
hatlarni taklif qiladi. Ularning narxi topshiriqlar va 
ularning davomiyligiga qarab o‘zgaradi. Shuning-
dek, ular seminarlar yoki konferensiyalar tashkil 
etuvchi kompaniyalarga o‘z xizmatlarini taklif 
qilishi mumkin.

Gid-tarjimonlar birinchi navbatda o‘qituvchi 
bo‘lib, ular o‘z auditoriyasini o‘ziga rom eta oladi.  
Dinamik va ehtiros bilan ular o‘z sayohatlarini 
manzarali latifalar bilan boyitadi. Bunda tarji-
monlardan suhbatlashish qobiliyati talab qilina-
di. Ba'zan ular improvizatsiya qilishi va o‘zlari 
mas’ul bo‘lgan sayyohlar guruhiga moslashishi 
kerak. Bundan tashqari, gid-tarjimonlar chet ellik 
sayyohlar bilan muloqot qilish uchun kamida 
bitta chet tilini bilishi kerak. Chet elliklar tabiatan 
qiziquvchan va  ko‘rsatilayotgan joy bilan bog‘liq 
ijtimoiy-iqtisodiy jihatlar yoki madaniy an’analarga 
qiziqadi.

Dilshod ZOKIROV, 
Toshkent davlat iqtisodiyot universiteti 

o‘qituvchisi.

Bugungi kunda yurtimizda 
keng ko‘lamda ko‘p qavatli xo-
nadonlar qurilishi olib borilmoq
da. Lekin ushbu sohada ayrim 
tadbirkorlar tomonidan iste'mol-
chilar huquqlarini buzish holat-
lari uchrab turibdi. Qayd qilish 
lozim, raqobatni rivojlantirish va 
iste'molchilar huquqlarini himoya 
qilish qo‘mitasi viloyat hududiy 
boshqarmasi tomonidan ushbu 
yo‘nalishdagi murojaatlar qat'iy 
nazoratga olingan.

Surxondaryo viloyati Sariosi-
yo tumanida istiqomat qiluvchi 
fuqaro D.S ning murojaatida 
Samarqand shahridan uy-joy 
sotib olish uchun «Y.H.S» MChJ 
bilan shartnoma imzolagani 
bildirilgan. Shartnomaga ko‘ra, 
boshlang‘ich badal va tasdiqlan-
gan to‘lovga asosan 2018-yil 
iyun oyida 182 million 700 ming 
so‘m pul mablag‘ini to‘lagan. 
Ammo pudratchi mazkur uy-joy 
bo‘yicha shartnoma shartlarini 
qo‘pol ravishda buzib kelayot-
ganligi, hozirgacha uyni foydala-
nishga topshirmaganligi natijasi-
da buzilgan huquqlarini tiklashda 
amaliy yordam so‘ragan.

«Iste'molchilar huquqlari-
ni himoya qilish to‘g‘risida»gi 
Qonunga ko‘ra, ijrochi ayrim 
turdagi ishlarni bajarish (xizmatlar 
ko‘rsatish) qoidalarida yoki shart-
nomada belgilangan muddatda, 
hajmda va sifatda ishni bajarishi 
(xizmat ko‘rsatishi) shart.

Shuningdek, agar ijrochi 
shartnomani ijro etishga o‘z va-
qtida kirishmasa yoki shartno-
maning belgilangan muddatda 
bajarilmasligi ayon bo‘lib qolsa, 
iste'molchi ishni bajarish, 
xizmat ko‘rsatish to‘g‘risidagi 
shartnomadan voz kechishga 
va yetkazilgan zararning qopla-
nishini talab qilishga haqli.

O‘rganishlar natijasiga ko‘ra, 
ko‘p qavatli uyni xarid qilish 
uchun tuzilgan shartnoma bekor 
qilindi. Unga to‘langan 182 
million 700 ming so‘m mablag‘ 
qaytarildi. Asosiysi, oldindan 
to‘langan ushbu boshlang‘ich 
badal uchun murojaatchiga 91 
million 350 ming so‘m miqdorda 
penya to‘lanishi ta'minlandi.

Jahongir AShUROV,
 boshqarma boshlig‘i 

o‘rinbosari.

O‘zbekistoning eng noyob lanshaftlaridan biri to‘qay yoki kayir o‘rmonlari hisoblanadi. 
To‘qaylar O‘zbekistonning eng yirik daryolari qirg‘oqlarida joylashgan toza havo bilan 
ta'minlovchidir. Kayir o‘rmonlari daryoni ifloslanishdan saqlab, suvning tozaligini ta’min-
laydi hamda tabiatda namlik almashinuvida asosiy rol o‘ynaydi. Yaqin vaqtlargacha 
to‘qaylar katta maydonlarni egallab kelgan, lekin turli sabablarga ko‘ra ularning maydo-
ni taxminan 10 foizga kamayib ketdi. 

Gid-tarjimonlar - sayohatchilar guruhlariga hamrohlik qiluvchi, ular boradigan joy-
lar haqida ma'lumot va maslahatlar beradigan professionaldir. Ular sayohatchilar-
ga yo‘l-yo‘riq ko‘rsatish va xabardor qilish orqali sayohatning iloji boricha qiziqarli 
va mazmunli o‘tishini ta'minlash uchun javobgar hisoblanadi. Gid-tarjimon bo‘lish 
katta tayyorgarlik va amaliy bilimlarni talab qiladi. 

Gid-tarjimon: 
notiq, psixolog, tarixchi, tilchi...

“Sharq 
madaniyati 

yozgi lageri” 
loyihasi ishlab 

chiqildi

Shartnoma shartlarini 
bajarmagan quruvchidan

182 million so‘m va unga hisoblangan 
penya undirildi



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

G‘.HASANOV.

Navbatchi: 

G.MO‘MINOVA.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
12 109 nusxada chop etildi. Buyurtma 270.  Hajmi 2 bosma taboq, bichimi A-2

4 Ma’rifat
2024-yil 23-may, 
payshanba

Hamma zamonlarda ham 
ta'lim-tarbiya eng muhim mua-
mmolardan biri bo‘lib kelgan. 
O‘z davrining ilg‘or ziyolilari, 
hur tafakkur sohiblari ushbu 
masalada bosh qotirishgan, 
uning yechimi va hal etish 
yo‘llarini ko‘rsatib berishgan, 
o‘zlari ham bu sohaning faol 
ma'rifatparvarlaridan bo‘lish-
gan.

O‘tgan asrning boshlarida Vatan 
ozodligi yo‘lida tarix maydoniga chiqqan 
Turkiston jadidchilik harakatining vakil-
lari ilgari surgan bosh g‘oya xalqni ilmli 
qilish edi. Ularning ko‘pchiligi Toshkent, 
Samarqand, Buxoro, Farg‘ona vodi-
ysida faoliyat olib borgan. Yangi usul 
maktablari ochish, bu maktab o‘quvchi-
lari uchun o‘quv dasturlari va darsliklar 
yaratish ularning asosiy yumushlari 
bo‘lgan.

Ana shu harakatning yirik vakillari-
dan biri – avval Buxoroda, keyinchalik 
Samarqandda yashagan va ijod qilgan 
o‘zbek-tojik adabiyotining buyuk namo
yandasi ustoz Sadriddin Ayniy edi.

Sadriddin Ayniyning hayoti va ijodi, 
hayotiy xulosalari, u kishi tufayli yuzaga 
kelgan ustoz-shogirdlik an'analari o‘z 
davri uchun chinakam ma'noda ibrat 
namunasi bo‘lgan va vorisiylik hamon 
davom etib kelmoqda.

Allomaning ko‘p qirrali faoliyatida 
yaqqol ko‘zga tashlanib turadigan, 
ibrat bo‘lishga arziydigan fazilatlaridan 
biri yosh avlodga, iste'dodli yoshlarga 
g‘amxo‘rlik edi. Mana shu fikrning isboti 
sifatida bir dalil keltirish mumkin. 

Samarqand adabiyotshunoslik mak-
tabining asoschisi, akademik Vohid 
Abdullayev 1941-yilda “Alisher Navoiy
ning Samarqanddagi hayoti va faoliyati” 
mavzuida  nomzodlik dissertatsiyasini 
himoya qilganida bu ishga Ayniy domla 
yuksak baho bergan. No‘mon Rahimjo
novning “O‘zbekiston adabiyotshunos
lari” kitobida keltirilishicha, shunday 
taqriz yozgan ekanlar: “O‘rtoq Abdullayev 
baland talantli, ziyrak, mehnatkash, bosh-
lagan ishi ustida zerikmay, vaqtni qizg‘an-
may ishlaydigan ilmiy ishchi. Uning bu si-
fatlarini salmoqdor qilgan narsa olimning 
fors-tojikcha va eski o‘zbekcha manbala-
rini tushunib o‘qib, ulardan yetarli daraja-
da foydalana olishidadir”.

Ushbu qisqa va sermazmun mulo-
hazada V.Abdullayev shaxsiga nihoyat-
da xolisona baho berilganligini anglash 
mumkin. Taqrizda yosh tadqiqotchining 
fitratida bo‘lgan barcha fazilatlar aniq 
ko‘rsatilgan. U V.Abdullayevning ham 
iste'dodli, ham ziyrak, ham mehnat-
kash, ham boshlagan ishi ustida qunt 
bilan ishlaydigan ilmiy tadqiqotchi ekan-
ligiga guvohlik beradi. Uning sabablarini 
esa olimning eski o‘zbek va fors-tojik 
tilida yaratilgan manbalar ustida qunt 
bilan ishlashi, ularning mazmunini 
chuqur anglab yetishi va ulardan ma-
horat bilan foydalanishi hamda ilmiy 
xulosalar chiqara olishida deb biladi.

Ayniy domla keyinchalik V.Abdulla-
yevga “O‘zbek adabiyoti tarixi” kitobi

ning yozilishida ham o‘z masla-
hatlarini berib turgan.

Ustoz Ayniy 

domlaning V.Abdullayevga bildirilgan 
yuksak ishonchi to‘liq ma'noda o‘zini 
oqlaganiga biz keyingi avlod vakillari 
guvohmiz. Ustoz-shogird an'analari
ning izchil davom etayotgani esa bun-
dan-da quvonarlidir. Nafaqat Samarqa-
nd davlat universiteti, balki respublika 
mumtoz adabiyot tarixi va zamonaviy 
adabiyotshunosligining yirik vakillari 
bo‘lgan akademik Botirxon Valixo‘jayev, 
professorlar Rahim Muqimov, Nurid-
din Shukurov, Rahmonqul Orzibekov, 
Shavkat Shukurov, Rahim Vohidov, 
Dilorom Salohiy, dotsent Qobiljon To-
hirov va boshqa o‘nlab tadqiqotchilar 
ustoz Sadriddin Ayniy va Vohid Abdulla-
yev boshlagan ishni sobitqadamlik bilan 
davom ettirdi. 

Adib “Ixtor” (yodga solmoq) nom-
li maqolasida ustoz-muallimning 
vazifasini quyidagicha belgilagan edi: 
“Janobi muallimlar har bir saboqni 
qismlarga taqsim qilganda, bolalarga 
uning maqsadini og‘zaki bayon qilish-
lari lozim. Har bir saboqning o‘zlashti-
rilishida, (ma'naviy) manfaatini hisob-
ga olsinlar”.

Sadriddin Ayniyning  “savolu javob” 
usulida yozgan she'ri mazmunan boyli-
gi, o‘quvchiga ijobiy ta'sir qilishi bilan 
e'tiborni tortadi:   

– Dunyoning eng yaxshi xonasi qay-
sidir?

– Maktabdir!
– Eng yaxshi bolalar?  
– Maktab bolalaridir.
– Maktabga boradigan bolalardan 

qaysilari yaxshiroqdir? 
– Hech qachon maktabdan qolmay-

diganlaridir.
– Ulardan qaysilari yaxshiroqdir?  
– Sheriklari daftaru qalamini ularning 

ruxsatisiz olmaydiganlaridir.
Sadriddin Ayniyning “Maktab qanday 

bo‘lishi kerak?”, “Maktab qoidasiga doir 
hikoyat”, “Aqlli odam va yuksak baxt so-
hibi”, “Badbaxt odam” va boshqa ada
biy lavhalari sarlavhalarida 

bolalar tarbiyasida maktabning ustunlik 
qilishiga  ahamiyat berdi. O‘zi ham ilm 
istagida qishloqlardan Buxoroga kelgan 
iste'dodli bolalarga ko‘maklashdi.

XIX asr boshlarida jadid faollar 
tashabbusi bilan Samarqand, Toshkent 
kabi shaharlarda o‘qish-o‘qitish yan-
gi usulda olib boriladigan maktablar 
paydo bo‘la boshlagan edi. 1907-yilda 
Buxoroda yangi usul maktabi ochiladi, 
ammo o‘zbek tilini biladigan o‘qituvchi 
bo‘lmaganligidan darslar tatar tilida olib 
borilgan. S.Ayniy tatar tili muallimining 
roziligi bilan shu maktabda olti oy bepul 
tarjimonlik qilgan. Keyinchalik o‘zi ham 
Mirzo Abdulvohid degan kishi bilan bir-
galikda kambag‘al bolalar uchun bepul 
maktab ochgan.

Samarqandda yashagan  davrlarida 
ham alloma bu xayrli ishlarini davom et-
tirdi. Domlaning kelajakda iqtidorli ada
biyotchi bo‘lishga munosib yoshlarga  
ko‘rsatgan ustozlik e'tibori to‘g‘risida 
taniqli yozuvchi Dadaxon Nuriy o‘zining 
“Olis yulduzlar shu'lasi” kitobida batafsil 
to‘xtalgan.

Ko‘rinadiki, ulug‘ yozuvchi o‘zining 
bosh maslagi va e'tiqodidan kelib 
chiqib, inson ma'naviyatining shakl
lanishi va yuksalishida ma'rifatning 
muhimligini hech  vaqt unutmagan. Bu 
hol uning ustoz-shogirdlik an'analariga 
sodiqligida, tilga bo‘lgan munosabatida 
aniq bilinib turadi.

Biz bugun yangicha va erkin fikrlash, 
milliy o‘zligimizni anglash tuyg‘usini 
tobora teranroq his qilib borayotgan 
ekanmiz, Sadriddin Ayniy kabi ulug‘ 
ajdodlarimiz ma'naviyati bizga hamisha 
ibrat bo‘lishi shubhasiz.
Saida ATAVULLAYEVA, 
Sharof Rashidov 
nomidagi 
Samarqand davlat 
universiteti 
dotsenti.

Davlatimiz rahbari 2023-yil 22-dekabr 
kuni Respublika Ma'naviyat va ma'rifat 
kengashining kengaytirilgan yig‘ilishi-
da ana shu jihatlarga alohida to‘xtalib, 
ziyolilar, ijod ahlini yanada uyg‘oq, faol 
bo‘lishga chaqirdi. 

Yurtboshimiz kengash yig‘ilishida 
iqtisodiyotimizni tiklash, bunyodkorlik 
ishlaridagi yutuqlar tezda bo‘y ko‘rsati-
shi, biroq barcha yutuqlarimiz negizida 
ma'naviyat turishi, tanlagan g‘oya va 
mafkuramizni izchil himoya qilish zarurli-
gi, eng avvalo, qalblarimizga vatanpar-
varlik, yurtga sadoqatni singdirishga e'ti-
bor qaratdi. Endilikda nafaqat iqtisodiyot, 
balki g‘oyaviy-mafkuraviy sohada ham 
raqobatbardosh bo‘lishimiz kerakligiga 
urg‘u berildi.

Davlatimiz rahbari Samarqandda Amir 
Temur bog‘lari, Bibixonim majmuasini 
tiklash, “Buyuk ipak yo‘li” muzeyini bar-
po etish tashabbusini bildirdi. Viloyati
mizdagi qadimiy tarix, ilm-fan, hunar-
mandchilik mo‘'jizalari, ajdodlarimizdan 
meros arxeologik yodgorliklar, muqadd-
as qadamjo va obidalarning tiklanishi 
va mohiyatini yosh avlodga yetkazish 
bo‘yicha berilgan topshiriqlarni bajarish-
ga kirishganmiz. Bu borada O‘zbekiston 
Yozuvchilar uyushmasi tomonidan me-
dia-reja ishlab chiqildi. 

Samarqand tarixiy markazi YUNE-
SKOning Umumjahon merosi ro‘yxatiga 
kiritilgan bo‘lib, 1123 gektar va uning 
muhofaza zonasi 1369 gektarni tashkil 
etadi. Viloyatda 1607 ta moddiy madaniy 
meros obyekti ro‘yxatga olingan. Ular
ning 973 tasi arxeologiya, 564 tasi arxi
tektura oby'ektlari, 36 tasi monumental 
san'at asarlari va 34 tasi diqqatga sazo
vor joylardir. Bu obidalar, qadamjolar 
ulug‘lik va zakovat, botirlik va jasorat, 
yuksak madaniyat timsolidir.

Osori-atiqalar, tabarruk qadamjolar
ning 70 foizi tumanlarda ekanligini hisob-
ga olsak, hali ko‘plab ma'rifat maskanlari 
o‘z tadqiqotchilarini kutib turgani, xalq 
qahramonlari, ulug‘ allomalarni yuzaga 
chiqarish, merosini 
o‘rganish 
zaru-

rati borligini his etamiz.
Yana bir yangilik. 2024-yil 25-mart 

kuni Vazirlar Mahkamasining “Mod-
diy-madaniy merosning ko‘chmas mulk 
obyektlari milliy ro‘yxatiga qo‘shimchalar 
kiritish to‘g‘risida”gi qarori qabul qilin-
di. Unda moddiy merosning ko‘chmas 
mulk obyektlari, turar va noturar joy-
lardagi san'at yodgorliklarini tartibga 
solish hamda davlat muhofazasiga 
olish, mozaika, panno va tasviriy san'at 
asarlarini har tomonlama o‘rganish, 
saqlash va ulardan oqilona foydalanish, 
yurtimizning turistik salohiyatini yanada 
oshirish nazarda tutilgan. Respublikamiz 
hududidagi 354 ta devoriy surat-mozaika 
kompozitsiyasidan to‘rttasi Samarqand 
shahrida joylashgan. Bular Rudakiy va 
Bo‘stonsaroy ko‘chasi kesishmasidagi 
Samarqand iqtisodiyot va servis instituti 
bosh binosidagi, Mahmud Koshg‘ariy 
ko‘chasidagi XIX-XX asrga mansub 
67-68-uylar va Beruniy ko‘chasidagi 
144-uydagi mozaika kompozitsiyalari 
madaniy qiymatga ega bo‘lgan monu-
mental san'at yodgorliklari sifatida davlat 
kadastriga kiritilib,  milliy ro‘yxatga 
olinadi.

Respublika Ma'naviyat va ma'rifat 
kengashining kengaytirilgan  yig‘ilishi-
dan so‘ng xalqni ruhlantiradigan, yosh 
avlodning ilm-fanda mo‘'jizalar yaratish, 
qat'iyat va jasoratga undaydigan, 
ma'naviy tarbiyasiga ta'sir etadigan 
badiiy yuksak kitoblar bitishga burchli 
ekanimizni yana bir bor his etdik. 

Davr bilan hamnafas bo‘lmagan, 
uyg‘oq yurak bilan yashamagan kishi 
jamiyatdan ortda qoladi. Shu bois ijod 
ahli doimo sergak bo‘lishi, xalq ichida, 
yoshlar davrasida, harbiylar yonida o‘z 
so‘zini aytishi kerak. Yangi O‘zbekiston-
ni birgalikda qurish, bilimli va qat'iyatli, 
vatanparvar yoshlarning voyaga yetishida 
ijodimiz bilan kamarbasta bo‘lish yurtga 
farzandlik burchimiz, qalb da'vatidir. 

Toshpo‘lat TUGALOV,
O‘zbekiston Yozuvchilar uyushmasi 

viloyat bo‘limi 
rahbari.

Xususan, raqamli O‘zbekiston muhitida zamonaviy 
bibliografiya: an'anaviy yondashuvlar va bibliografi-
yaning yangi formatlari, arxivlar faoliyatini sama-
rali tashkil etish va rivojlantirishning ilg‘or usullari, 
mahalla va xususiy kutubxonalar faoliyatining yo‘lga 
qo‘yilishi mavzulari yuzasidan hududiy axborot-ku-
tubxona markazlari rahbariyati, mutaxassislari tajri-
ba-ko‘nikmalarini taqdimot qilishdi.

-Anjumanda kutubxonalarda kitob yodgorliklari

ni saqlash va ulardan foydalanish shartlari, ularning 
asl qiyofasini saqlash bo‘yicha chiqish qildim, 
- deydi viloyat axborot-kutubxona markazi rah-
bari o‘rinbosari Nargiza Saidmurodova. – Aytish 
lozimki, kitob yodgorliklaridan foydalanishda, ja-
hon amaliyotida bo‘lgani kabi foydalanish imkoni-
yatidan ko‘ra xavfsizlikka ustuvor ahamiyat berila-
di. Bu nashr etilgan asar matniga, uning moddiy 
o‘ziga xosligidan qat'i nazar, murojaat qiluvchi 

tadqiqotchilarga xizmat ko‘rsatishda asl nusxa-
larga bo‘lgan talablarni bajarish, ularni nusxalar 
bilan almashtirishga o‘ta nozik yondashuvni talab 
qiladi.

Xalqaro konferensiya doirasidagi shu'ba yig‘i
lishlarida eng faol ma'ruzachilarga Milliy kutubx-
ona tomonidan sertifikatlar topshirildi. Shuning-
dek, bir guruh faol xodimlar “Axborot-kutubxona 
a'lochisi” ko‘krak nishoni bilan taqdirlandi. E'ti-
borlisi, ular orasida samarqandlik soha fidoyilari, 
viloyat axborot-kutubxona markazi rahbari o‘rin-
bosari Nargiza Saidmurodova, viloyat xalq ta’limi 
boshqarmasi tasarrufidagi viloyat bolalar kutub
xonasi rahbari Yusuf Muhammadiyev, Nurobod 
tuman axborot-kutubxona markazi xodimi Dilshoda 
Utamova ham bor.  

Mohira QAHHOROVA,
Nurobod tumani axborot-kutubxona markazi 

xizmat rahbari.

Soha fidoyilari 
“Axborot-kutubxona 

a'lochisi” bo‘ldi
Jizzax shahrida “Central Asia – 2024”: Fan, ta'lim, madaniyat va biznesda Internet 
va axborot-kutubxona resurslari” XVII xalqaro konferensiyasi bo‘lib o‘tdi. Unda Tur-
kiya, Rossiya, Belarus, Qozog‘iston va boshqa davlatlardan soha vakillari  ishtirokida 
axborot-kutubxona xizmati samaradorligini oshirish uchun jahon axborot resurslari 
bo‘yicha chiqishlari, mahorat darsi hamda sohaga doir keng qamrovli mavzularda 
shu'ba yig‘ilishlari o‘tkazildi.  

Dunyodagi global o‘zgarishlar, turli mafkuralar kurashi, g‘oyalar 
to‘qnashuvi hayoti, xalqi, Vatani taqdiriga befarq bo‘lmagan har 
bir fuqarodan o‘ta hushyorlik, mulohazakorlik, qat'iy fikr, maqsadli 
harakatni taqozo etmoqda. Bunday holatga e'tiborsizlik, befarqlik 
esa nafaqat asrlar davomida bunyod bo‘lgan beqiyos qadriyatlar
ning barbod bo‘lishi, hatto xalqlarning tili, o‘zligi yo‘qolib ketishi, 
tarix sahnasidan tushib qolishiga sabab bo‘lishi mumkin. 

IJOD - 
UYG‘OQ 
YURAK 
MAHSULI

IQTIDORGA 
E’TIBOR

SADRIDDIN AYNIYNING 
BOSH G‘OYASI EDI 


